
1нче квалификацион категорияле укытучысы

Шакирова Венера Илгизәр кызы

Исмәгыйлева Фәрдия Илгиз кызы
Тема: Минем әби - супер.

Максат : өлкәннәргә игътибар, ихтирам тәрбияләү; халкыбызның гореф-гадәтләрен, йолаларын яңарту, гаиләдә әбиләр тәрбиясенең әһәмиятен ачу, олыларга булышу – шатлык икәненә инандыру.

Материал: “Ачык дәрес” ноябрь, 2006,

“Ачык дәрес” октябрь,2007.

Җиһазлау: плакатлар, шарлар,бүләкләр.
Әзерлек эше: шигырьләр, җырлар өйрәнү.

План.

1.Өлкәннәрне каршылау.

2.Балалар чыгышы.

3.Әбиләрне бүләкләү.

4.Өлкәннәр чыгышы.

5.Өлкәннәр белән берлектә уеннар.

5.Чәй эчү.

6.Өлкәннәрне озату.

.
Һәр җирдә бер хикмәт көтә

Бүген гади көн түгел.

Бүген әбиләр бәйрәме-

Шуңа шатлана күңел

Безнең заман әбиләре

Бар яктан да килгәннәр.

Мондый әбиләргә карап,

“Супер әби”,- дигәннәр

Аларның белмәгәне юк

Барын да булдыралар.

Балаларга . оныкларга

Иң матур үрнәк алар.

Хәерле көн,кадерле кунакларыбыз,сөйкемле йомшак күңелле әбиләребез, дәү әниләребез!Белгәнебезчә.без бүген “Минем әби- супер!” кичәсенә җыелдык. Бу очрашу сезнең күңелләрдә матур истәлекләр калдырсын иде. Ә хәзер бүгенге кичәбезне башлап җибәреп- җыр бүләк итәбез.

Җыр :”ХЫЯЛЛАР”.

Әбием! Дәү әнием! Нинди матур сүз бу! Бу сүз әни сүзе кебек үк якын һәм кадерле. Әбиләрне хөрмәт итәргә һәм яратырга кирәк.Әбиләребез сезне тәрбияләүгә күпме көч куялар.  Матур җырлары, әкиятләре аша күңелләргә рухи байлык иңдерәләр.Әйдәгез әле,  бүген кичәбезгә кунак булып килгән, ,,,,,,, әбидән җыр сорыйбыз.

Җыр ........... .

Иң матур юллар –

Син йөргән юллар,

Иң тәмле сулар –

Син биргән сулар.

Иң йомшак куллар-

Син сөйгән куллар.

Иң якты моңнар-

Син белгән моңнар.

Иң кайнар эзләр-

Син баскан эзләр,

Иң моңлы күзләр-

Син баккан күзләр.

Иң тугры сүзләр-

Син әйткән сүзләр.

Иң сабыр йөрәк-

Синең йөрәгең.

Иң талмас беләк-

Синең беләгең,

Иң изге теләк-

Синең теләгең.

Иң бөгелгән бил-

Ул синең билең,

Гөл сибелгән тел-

Ул синең телең.

Үч тотмас күңел-

Синең күңелең, әби!

Хөрмәтле кунаклар. Кадерле әбиләребез! Сезне өлкәннәр көне белән чын күңелдән котлыйбыз. Сезгә ныклы сәламәтлек. Чиксез шатлык, балаларыгызның игелеген күреп яшәвегезне телибез.

Бәйрәмегез котлы булсын.

Табыныгыз мул булсын.

Күңел шатлык белән тулсын,

Ял кичәгез гөрләп торсын.

Ашыкмагыз картаерга.

Йөрәккәегез тынмасын

Картлык шатлык түгел диеп,

Гел моңаеп тормыйк әле.

Сагыш- моңнарны таратып,

Елмаешыйк,көлик әле.

Картаябыз димик әле.

Укучылар! Бүген бездә кунакта - безнең өлкән буын кешеләре - әбиләребез. Сез аларның йөзләренә карагыз әле. Еллар аңа тирән эзләрен салган. Карашына моңсулык иңдергән.Кулларына күз салганыгыз бармы? Җыерчыклы, кан тамырлары бүртеп чыккан. Сезне иркәләгәндә аннан да йомшак кул юктыр мөгаен. Булдыра алган кадәр кадерлик, хөрмәтлик, ярдәм итик, авыр тормышларын җиңеләйтергә булышыйк. Кайчак бер җылы 

сүз дәҗитә бит талчыккан күңелләргә. Җылы сүз җан азыгы,  дип юкка гына әйтмиләр шул.Укучылар, сүз сезгә бирелә.

Өлкәннәргә алла ярдәм бирсен.

Аларгадыр бөтен авырлык.

Өлкәннәргә сүнмәс йолдызлардан,

Я кояштан һәйкәл салырлык.

Бүген өлкәннәр бәйрәме,

Шатлык җыры илем күгендә.

Өлкәннәрне бәйрәм белән котлап,

Кошлар җырлый туган җиремдә.

Без җырлыйбыз сезнең өчен дә!

Җыр........... .

Бу биюне бүләк итик

Кадерле өлкәннәргә.

Өлкәннәрне тиңлибез без,

Иң яраткан гөлләргә.

Бию башкарыла.

Гел яхшыга өйрәтәсез,

Тыңлыйбыз сезнең сүзне,

Һәр эштә үрнәк сез безгә,

Хөрмәт итәбез сезне

Ышаныгыз, без мәктәптә

Бик тырышып укырбыз.

Кайгы- хәсрәтләр китерми,

Таянычыгыз булырбыз.

Зәңгәр күгемдә ал кояш

Сүнмәсен, балкып торсын,
Өлкәннәрнең көләч йөзе 

Гел көләч булып калсын.

Туган җирем ал чәчәкле,

Гүзәл гөлбакча булсын

Җиребез, зәңгәр күгебез

Шат җырлар белән тулсын!

Бүләк тапшырыла.

Балалар! Сезнең сүзләрегез чын күңелдән әйтелгәнгә өлкәннәребез шатлана, аларга игътибарыбыз башка чакта да кимемәсен иде.

Ак яулыгы бераз каралса да,

Дисбе тарта әби иренми.

Кешеләргә өмете күптән сүнгән,

Тик иманы һаман сүрелми.

Ак яулыгы бераз каралса да, 
Пакъ җәймәдер изге теләге.

Берән-сәрән кемдер хәер суза, 
Бу -әбинең соңгы терәге.

Ак яулыклы ялгыз әбиләргә 

Салкын караш ташлап узмагыз.

Мескенләнмә, юньсез карчык, диеп

Нахакларга кереп китмәгез

Иман сөйгән ялгыз әбиләргә,

Жәлләмәгез бер үк хәерләр

Язмыш, бәлки,үзегезгә дә беркөн

Михнәт таяклары әзерләр.

Кадерле өлкәннәребез! Сез безнең кебек чакта нинди идегез, нинди уеннар уйнадыгыз, ничек яшәдегез- шул турыда сөйләп китсәгез иде.

Өлкәннәр чыгышы.

Өлкәннәр һәм балалар белән берлектә уеннар.

1.Балалар өчен сораулар.

-Әбиеңнең исеме ничек?

-Кая һәм кем белән яши?

-Әбиең нинди эшләр башкара?

-Синең өчен нәрсә пешерә?

-Әбиеңнең яраткан җыры.

-Буш вакытыгызны сез әбиегез белән ничек үткәрәсез?

2.Әбиләр өчен сораулар.

-Балачагыгызда булып истә калган иң кызык вакыйга .

-Тормышыгызда булган иң бәхетле минутыгыз .

-Балачактагы иң зур хыялыгыз.

-Яратып укыган китабыгыз.

-Сезнең яраткан җырыгыз.

-Яраткан тапшыруыгыз.

Өлкәннәрнең һәм әбиләрнең сөйләүләре бик кызыклы булды.Рәхмәт сезгә, өлкәннәр- безнең өчен әкиятле, киң күңелле, олы йөрәкле әбиләр, дәү әниләр!Ә хәзер ........ апа безгә үзенең язган шигырен укып күрсәтер.

Шигырь укыла.

Уеннар..........

1.Мәкаль әйтү.

2.Табышмак әйтү.

Бераз ял итеп алдык, инде бераз хәрәкәтләнеп алыйк.

1.Кем өлгер? Урындыкта китаплар, музыка туктаганда кем китап алып өлгерә.

2.Ачык авыз уены. Түгәрәктә биеп әйләнергә, музыка туктаганда парланырга, парсызга җәза бирелә.

3.Әбиләрнең күзләрен бәйләргә һәм оныкны танырга.

Әй сез, татар әбиләре.

Нур сибә йөзләрегез.

Шуңа күрә дә яз сыман

Сезнең чал чәчләрегез.

Чәчләргә ак карлар яусалар да .

Язлар яши сезнең күңелдә.

Өйрәнсеннәр яшьләр. Сезгә карап,

Сокланырлык тормыш төзергә.

Сабыр, йомшак күңелле әбиләребез! Бүгенге бәйрәмгә килүегез өчен рәхмәт сезгә.

Киләчктә безгә менә шулай тагын очрашырга язсын. Гел шулай якты йөзле, тәмле сүзле булып калыгыз. Оныкларыгызны сөендереп, исән-сау булып, тыныч, мул тормышта яшәгез.

Әңгәмәбезне чәй өстәле артында дәвам итәбез.

